
W Gabra tal-gurisprudenza

DIGRIET TAL-QORTI TAL-GUSTIZZJA (Is-Sitt Awla)

17 ta’ Dicembru 2015*
“Rinviju ghal decizjoni preliminari — Direttiva 2003/87/KE — Skema ghall-iskambju ta’ kwoti ta’
emissjonijiet ta’ gassijiet serra — Multa ghall-eccess ta’ l-emissjonijiet — Proporzjonalita”
Fil-Kawza C-580/14,
li ghandha bhala suggett talba ghal decizjoni preliminari skont l-Artikolu 267 TFUE, imressqa
mill-Verwaltungsgericht Berlin (tribunal amministrattiv ta’ Berlin, il-Germanja), permezz ta’ decizjoni
tal-21 ta’ Novembru 2014, li waslet fil-Qorti tal-Gustizzja fis-16 ta’ Dicembru 2014, fil-pro¢edura
Sandra Bitter, bhala amministratur fil-proceduri ta’ insolvenza ta’ Ziegelwerk Hoxter GmbH,
Vs
Bundesrepublik Deutschland,
IL-QORTI TAL-GUSTIZZJA (Is-Sitt Awla),
komposta minn A. Arabadjiev, President ta’ Awla, J.-C. Bonichot (Relatur) u E. Regan, Imhallfin,
Avukat Generali: P. Mengozzi,
Registratur: A. Calot Escobar,
wara li rat il-procedura bil-miktub,
wara li kkunsidrat 1-osservazzjonijiet ipprezentati:
— ghall-Bundesrepublik Deutschland, minn G. Buchholz, avukat,
— ghall-Gvern Germaniz, minn T. Henze u K. Petersen, bhala agenti
— ghall-Parlament Ewropew, minn P. Schonard u A. Tamas, bhala agenti,
— ghall-Kunsill tal-Unjoni Ewropea, minn M. Simm u N. Rouam, bhala agenti,
— ghall-Kummissjoni Ewropea, minn E. White u A. C. Becker, bhala agenti,

wara li rat id-de¢izjoni, mehuda wara li nstema’ l-Avukat Generali, li taghti decizjoni permezz ta’
digriet motivat, skont 1-Artikolu 99 tar-Regoli tal-Procedura tal-Qorti tal-Gustizzja,

taghti l-prezenti

* Lingwa tal-kawza: il-Germaniz.

Digriet

It-talba ghal decizjoni preliminari tirrigwarda l-interpretazzjoni tat-tieni sentenza tal-Artikolu 16(3)
tad-Direttiva 2003/87/KE tal-Parlament Ewropew u tal-Kunsill, tat-13 ta’ Ottubru 2003, li tistabbilixxi
skema ghall-iskambju ta’ kwoti ta’ emissjonijiet ta’ gassijiet serra gewwa l-Komunita u li temenda
d-Direttiva tal-Kunsill 96/61/KE (GU Edizzjoni Specjali bil-Malti, Kapitolu 15, Vol. 7, p. 631), kif
emendata bid-Direttiva 2009/29/KE tal-Parlament Ewropew u tal-Kunsill, tas-23 ta’ April 2009
(GU L 140, p. 63, iktar il quddiem id-“Direttiva 2003/87”).

Din it-talba tressqet fil-kuntest ta’ kawza bejn S. Bitter, bhala amministratur fil-proceduri ta” insolvenza
ta’ Ziegelwerk Hoxter GmbH (iktar ’il quddiem, “Ziegelwerk Hoxter”), u 1-Bundesrepublik Deutschland
(ir-Repubblika Federali tal-Germanja), dwar multa imposta minn din tal-ahhar lil Ziegelwerk Hoxter
peress li nagset mill-obbligi taghha ta’ dikjarazzjoni u li ¢¢edi l-kwoti taghha tal-ekwivalenti
tad-dijossidu tal-karbonju ghas-sena 2011.

I1-kuntest guridiku

Id-dritt tal-Unjoni
Il-premessa 2 tad-Direttiva 2003/87 hija redatta kif gej:

“Is-Sitt Programm Komunitarju ta’ Azzjoni dwar 1-Ambjent stabbilit bid-De¢izjoni Nru 1600.2002.KE
tal-Parlament Ewropew u tal-Kunsill [tat-22 ta’ Lulju 2002, li tnizzel is-Sitt Programm ta’ Azzjoni
tal-Komunita Ambjentali, Edizzjoni Specjali bil-Malti, Kapitolu 15, Vol. 7, p. 152] jidentifika 1-bidla
fil-klima bhala prijorita ghall-azzjoni u jipprovdi li tigi stabbilita skema ghall-iskambju ta’ emissjonijiet
matul il-Komunita kollha sas-sena 2005. Dan il-Programm jaghraf illi 1-Komunita hija impenjata li
tikseb tnaqqis ta’ 8 % fl-emissjoni tal-gassijiet serra bejn mis-sena 2008 sas-sena 2012 meta pparagunat
mal-livelli tas-sena 1990, u li, fuq skond iktar fit-tul, l-emissjonijiet globali jridu jehtiegu li jigu
mnaqqgsa b'madwar 70 % meta pparagunati mal-livelli tas-sena 1990.”

II-premessa 4 ta’ din id-direttiva tiddikjara:

“Galadarba jidhol fis-sehh, il-Protokoll ta’ Kyoto li kien approvat bid-De¢izjoni tal-Kunsill 2002/358/KE
tal-25 ta’ April 2002 li jirrigwarda l-approvazzjoni, fisem il-Komunita Ewropea, tal-Protokoll ta’ Kyoto
ta’ mal-Konvenzjoni Kwadru tan-Nazzjonijiet Uniti dwar il-Bidla fil-Klima u t-twettiq kongunt tieghu
[GU L 130, p. 1], irid jikkommetti lill-Komunita u lill-Istati Membri taghha li jnaqqsu l-emissjonijiet
tal-gassijiet serra antropogeni¢i aggregati taghhom elenkati fl-Anness A mal-Protokoll bi 8%
pparagunati mal-livelli tas-sena 1990 fil-perjodu taz-zmien mis-sena 2008 sas-sena 2012.”

L-Artikolu 12(3) tal-imsemmija direttiva jipprevedi:

“L-Istati Membri ghandhom jizguraw, li sat-30 ta’ April ta’ kull sena, l-operatur ta’ kull installazzjoni
jcedi numru ta’ kwoti, barra minn dawk il-kwoti mahruga taht il-Kapitolu II, ekwivalenti ghat-total
tal-emissjonijet ta’ dik l-installazzjoni fis-sena kalendarja precedenti, kif ivverifikati skond
l-Artikolu 15, u li wara dawn jigu kkancellati.”

Skont 1-Artikolu 16(3) tad-Direttiva 2003/87:
“L-Istati Membri ghandhom jizguraw illi kull operatur li ma jcedix kwoti bizzejjed sat-30 ta’ April ta’
kull sena sabiex ikopri l-emissjonijiet tieghu matul is-sena ta’ qabel ghandu jinzamm lijabbli li jhallas

penali ghall-eccess ta’ l-emissjonijiet. Il-penali ghall-eccess ta’ l-emissjonijiet ghandu jkun ta’ EUR 100
ghal kull tunnellata metrika tad-dijossidu tal-karbonju mitfugh minn dik l-istallazzjoni li ghaliha

l-operatur ma jkunx ceda kwoti. Il-hlas tal-penali ghall-e¢cess ta’ l-emissjonijiet ma ghandux jehles
lill-operatur mill-obbligu li jcedi ammont ta’ kwoti egwali ghall-dawk l-emissjonijiet magbuza meta
jcedi I-kwoti frelazzjoni mas-sena kalendarja ta’ wara.”

L-Artikolu 16(4) tad-Direttiva 2003/87 fil-verzjoni inizjali tieghu kien jipprevedi:

“Matul il-perjodu taz-zmien ta’ tliet snin li jibda fl-1 ta’ Jannar 2005, l-Istati Membri ghandhom
japplikaw il-penali l-iktar baxxa ghall-eccess ta’ l-emissjonijiet ta’” EUR 40 ghal kull tunnellata metrika
tad-dijossidu tal-karbonju mitfugha minn dik l-istallazzjoni li ghaliha l-operatur ma jkunx ¢eda kwoti.
II-hlas tal-penali ghall-eccess ta’ l-emissjonijiet ma ghandux jehles lill-operatur mill-obbligu li jcedi
ammont ta’ kwoti egwali ghall-dawk l-emissjonijiet magbuza meta jcedi 1-kwoti frelazzjoni mas-sena
kalendarja ta’ wara.”

Id-dritt Germaniz

Id-Direttiva 2003/87 giet trasposta mil-Ligi dwar l-iskambju ta’ kwoti ta’ emissjonijiet ta’ gassijiet serra
(Gesetz tiber den Handel mit Berechtigungen zur Emission von Treibhausgasen), tat-8 ta’ Lulju 2004
(BGBL I, p. 1578, iktar 'il quddiem il-“Ligi dwar l-iskambju tal-kwoti”).

L-Artikolu 6(1) Ligi dwar l-iskambju tal-kwoti jipprevedi:

“L-operatur responsabbli ghandu, sat-30 ta’ April ta’ kull sena, ghall-ewwel darba fis-sena 2006, icedi
lill-awtorita kompetenti numru ta’ kwoti li jikkorrispondi ghall-kwantita ta’ emissjonijiet ikkawzati
mill-attivitajiet tieghu fis-sena kalendarja ta’ qabel.”

L-Artikolu 18 tal-Ligi dwar l-iskambju tal-kwoti, intitolat “Implementazzjoni tal-obbligu ta’ cediment”,
jipprevedi, fil-paragrafi 1 sa 3 tieghu:

“(1) Jekk l-operatur responsabbli jonqos milli jikkonforma ruhu mal-obbligi tieghu skont
il-Paragrafu 6(1), ghal kull tunnellata tal-ekwivalenti ta’ dijossidu ta’ karbonju mitfugh li ghaliha
l-operatur responsabbli ma jkunx ¢eda xi kwoti, l-awtorita kompetenti ghandha tevalwa l-operatur
bhala responsabbli ghall-pagament ta’ EUR 100, u EUR 40 ghall-ewwel perjodu ta’ allokazzjoni.
L-awtorita tista’ tirrinunzja li timponi multa jekk l-operatur responsabbli ma setax jikkonforma ruhu
mad-dmir tieghu skont il-Paragrafu 6(1) ghal ragunijiet ta’ forza magguri.

(2) Fejn l-operatur responsabbli jkun naqas milli jaghti rapport xieraq dwar l-emissjonijiet ikkawzati
mill-attivitajiet tieghu, l-awtorita kompetenti ghandha tistima tal-emissjonijiet ikkawzati mill-attivitajiet
tieghu fis-sena kalendarja ta’ qabel. L-istima ghandha tikkostitwixxi 1-bazi, inkontestabbli, ghall-obbligu
stipulat fil-Paragrafu 6(1). Ma ghandha tinghata ebda stima jekk, fil-kuntest tas-seduta dwar
ir-responsabbilta sabiex isir il-pagament specifikat fis-subparagrafu (1), l-operatur responsabbli
jikkonforma ruhu mad-dmir ta’ rappurtagg.

(3) L-operatur responsabbli ghandu jibqa’ suggett ghall-obbligu li jcedi 1-kwoti neqsin, fil-kazijiet
koperti bis-subparagrafu (2) skont l-istima, sat-30 ta’ April tas-sena ta’ wara. [...]”

Il-fatti tal-kawza principali u d-domanda preliminari

Ziegelwerk Hoxter hija kumpannija stabbilita fil-Germanja li, sax-xahar tas-Settembru 2011, kienet
topera installazzjoni li jemettu gassijiet b'effett serra. Permezz ta’ digriet tal-1 ta’” Novembru 2011,
l-Amtsgericht Paderborn (qorti distrettwali ta’ Paderborn, il-Germanja) bdiet procedura ta’ insolvenza
fir-rigward ta’ din il-kumpannija.

Fil-kuntest ta’ din il-procedura, S. Bitter, avukat, giet mahtura mandatarja stral¢jarja. F'din il-kwalita,
hija giet ikkunsidrata mill-awtoritajiet Germanizi bhala l-operatri¢i tal-installazzjoni u, ghalhekk,
responsabbli ghall-osservanza tal-obbligi applikabbli ghal din I-installazzjoni skont il-Ligi dwar
l-iskambju tal-kwoti.

Minhabba dan il-fat, dawn l-awtoritajiet talbuha li tipprovdi d-dikjarazzjonijiet ta’ emissjonijiet ta’
gassijiet serra ghas-sena 2011 u li ¢c¢edi I-kwoti ta’ emissjonijiet relatati ma’ din is-sena.

S. Bitter kkunsidrat li, peress li Ziegelwerk Hoxter temmet l-attivita taghha qabel inbdiet il-pro¢edura
ta’ insolvenza fix-xahar ta’ Settembru 2011, din l-impriza ma kinitx iktar obbligata li tiddikjara la li
ccedi I-kwoti taghha tal-ekwivalenti tad-dijossidu tal-karbonju emessi fis-sena 2011, peress li d-djun
eventwali taghha jistghu biss jigu rregistrati bhala passiv fil-proc¢edura ta’ falliment.

Mid-decizjoni tar-rinviju jirrizulta li, permezz ta’ posta elettronika tal-20 ta’ Settembru 2012,
mandatarju precedenti ta’ din l-impriza indika lill-awtoritajiet Germanizi kompetenti li 3324 tunnellata
ta’ dijossidu tal-karbonju gew emessi minn din l-impriza matul is-sena 2011.

Permezz ta’ decizjoni tal-20 ta’ Marzu 2013, dawn l-awtoritajiet stmaw li n-numru ta’ kwoti ta’
emissjonijiet li ma gewx ¢eduti ta’ din l-impriza ghas-sena 2011 tela’ ghal 3323 u giet imposta fugha
multa fl-ammont ta” EUR 332 300, b’applikazzjoni tal-Artikolu 18 tal-Ligi dwar l-iskambju tal-kwoti, li
jittrasponi 1-Artikolu 16(3) tad-Direttiva 2003/87.

S. Bitter ikkontestat din id-dec¢izjoni quddiem il-Verwaltungsgericht Berlin, li qed tistagsi dwar
il-konformita tal-livell tal-multa prevista minn din id-dispozizzjoni mal-prin¢ipju ta’ proporzjonalita.

II-Verwaltungsgericht Berlin (qorti amministrattiva ta’ Berlin) tikkunsidra b’'mod partikolari li, peress li
I-Qorti tal-Gustizzja digd kkunsidrat li l-multa ta” EUR 40 ghal kull tunnellata tal-ekwivalenti
tad-dijossidu tal-karbonju emessi li ghalihom l-operatur ma jkunx ceda I-kwoti, previst
fl-Artikolu 16(4) tad-Direttiva 2003/87 fil-verzjoni inizjali tieghu matul l-perijodu ta’ skambju bejn
is-sena 2005 u s-sena 2007, hija konformi mal-principju ta’ proporzjonalita (is-sentenza Billerud
Karlsborg u Billerud Skarblacka, C-203/12, EU:C:2013:664), dan ma jistax ikun il-kaz tal-multa
fl-ammont ta’ EUR 100 ghal kull tunnellata tal-ekwivalenti tad-dijossidu tal-karbonju emessi li
ghalihom l-operatur ma jkunx c¢eda I-kwoti, previst fl-Artikolu 16(3) tad-Direttiva 2003/87,
mis-sena 2008, minhabba barra minn hekk, il-waqgha tal-prezz tal-kwoti tal-emissjonijiet ta’ gassijiet
serra mix-xahar ta’ Dicembru 2006.

tal-istituzzjonijiet tal-Unjoni Ewropea ma jagbzux il-limiti ta’ dak li huwa xieraq u necessarju
ghat-twettiq tal-ghanijiet legittimament imfittxija mil-legizlazzjoni inkwistjoni, u li meta tezisti ghazla
bejn diversi mizuri xierqa, ghandha tintghazel dik li hija l-inqas oneruza u l-inkonvenjenti kkawzati
ma ghandhomx ikunu sproporzjonati meta pparagunati mal-ghanijiet intizi. Hija taghmel riferiment
ghas-sentenza Agrarproduktion Staebelow (C-504/04, EU:C:2006:30, punti 35 u 40).

Fdawn ic¢-cirkustanzi, il-Verwaltungsgericht Berlin (qorti amministrattiva ta’ Berlin) iddecidiet li
tissospendi 1-proceduri u li taghmel id-domanda preliminari segwenti lill-Qorti tal-Gustizzja:

“Ir-regola li tinsab fit-tieni sentenza tal-Artikolu 16(3) tad-Direttiva 2003/87, li tipprovdi li ghal kull
tunnellata metrika ta’ dijossidu tal-karbonju mitfugha li ghaliha l-operatur jew operatur ta’ ajruplan
ma jkunx ceda kwoti, il-multa fuq l-eccess tal-emissjonijiet ghandha tkun ta’” EUR 100, hija kuntrarja
ghall-princ¢ipju ta’ proporzjonalita?”

Fuq id-domanda preliminari

Skont 1-Artikolu 99 tar-Regoli tal-Procedura taghha, meta r-risposta ghal domanda preliminari tkun
tista’ tigi dedotta b'mod car mill-gurisprudenza, il-Qorti tal-Gustizzja tista’, fkull hin, fuq proposta
tal-Imhallef Relatur u wara li jinstema’ I-Avukat Generali, tiddeciedi permezz ta’ digriet motivat.

Hemm lok li din id-dispozizzjoni tigi applikata fdin il-kawza.

Permezz tad-domanda taghha, il-qorti tar-rinviju tistagsi dwar il-validita tat-tieni sentenza
tal-Artikolu 16(3) tad-Direttiva 2003/87 fir-rigward, b’'mod partikolari, tal-prin¢ipju ta’ proporzjonalita.

Preliminarjament, ghandu jitfakkar li, 1-principju ta’ proporzjonalita jaghmel parti mill-principji generali
tad-dritt tal-Unjoni u jezigi li I-mizuri implementati minn dispozizzjoni tad-dritt tal-Unjoni ghandhom
ikunu adattati sabiex jilhqu l-ghanijiet legittimi mfittxija mil-legizlazzjoni kkoncernata u ma jmorrux lil
hinn minn dak li huwa necessarju sabiex jilhquhom (ara is-sentenzi Vodafone et C-58/08,
EU:C:2010:321, punt 51, kif ukoll Billerud Karlsborg u Billerud Skérblacka, C-203/12, EU:C:2013:664,
punt 34).

F'dak li jirrigwarda l-istharrig gudizzjarju ta’ dawn il-kundizzjonijiet, ghandha madankollu tinghata
setgha diskrezzjonali wiesgha lil-legizlatur tal-Unjoni meta huwa jkollu jintervjeni fqasam li jinvolvi
ghazliet, min-naha tieghu, ta’ natura politika, ekonomika jew soc¢jali u li fih huwa jkollu jwettaq
evalwazzjonijiet kumplessi. Ghalhekk, fl-istharrig gudizzjarju taghha tal-ezer¢izzju ta’ din
il-kompetenza, il-Qorti tal-Gustizzja ma tistax tissostitwixxi l-gudizzju tal-legizlatur tal-Unjoni
bil-gudizzju taghha. Hija ma tista’ tic¢ensura l-ghazla normattiva tieghu hlief jekk din tkun tidher li
hija manifestament zbaljata jew jekk l-izvantaggi li jirrizultaw ghal certi atturi ekonomic¢i ma jkunux
jibbilan¢jaw mal-beneficc¢ji li din ikollha wkoll (ara s-sentenza Billerud Karlsborg u Billerud
Skarblacka, C-203/12, EU:C:2013:664, punt 35 kif ukoll il-gurisprudenza ¢¢itata).

Fdan ir-rigward, mill-konkluzjonijiet tal-Kunsill tal-Unjoni Ewropea tat-8 ta’ Marzu 2001, li ghalihom
tirreferi l-ewwel premessa tad-Direttiva 2003/87, jirrizulta li l-istabbiliment ta’ skema tal-Unjoni
tal-kontabbilta u ghall-iskambju ta’ kwoti ta’ emissjonijiet ekwivalenti tad-dijossidu tal-karbonju
fil-livell tal-Unjoni jikkostitwixxi ghazla normattiva li tirrifletti orjentazzjoni politika fkuntest ta’
urgenza sabiex jigu ttrattati preokkupazzjonijiet ambjentali serji. Barra minn hekk, din l-ghazla
normattiva hija bbazata, fuq kunsiderazzjonijiet ekonomici u tekni¢i kumplessi hafna u diskussi b’'mod
wiesa’, deskritti fil-green paper dwar l-iskambju ta’ emissjoni tal-gassijiet gewwa 1-Unjoni Ewropea
[COM (2000) 87 finali]. Bil-ghan li jikkontribwixxi ghall-implementazzjoni tal-impenji tal-Unjoni
Ewropea u tal-Istati Membri taghha taht il-Protokoll ta’ Kyoto, il-legizlatur tal-Unjoni kellu ghalhekk
jevalwa u jikkunsidra huwa nnifsu l-effetti futuri u incerti tal-intervent tieghu (ara s-sentenza Billerud
Karlsborg u Billerud Skarblacka, C-203/12, EU:C:2013:664, punt 36).

Issa l-evalwazzjoni fuq il-proporzjonalita ta’ att tal-Unjoni ma jistax jiddependi minn evalwazzjonijiet
retrospettivi li jikkoncernaw il-livell ta’ effikacja tieghu. Meta l-legizlatur tal-Unjoni jkun obbligat
jevalwa l-effetti futuri ta’ legizlazzjoni li tkun se tigi adottata u l-effetti taghha ma jistghux ikunu
previsti b’ezattezza, 1-evalwazzjoni tieghu tista’ biss tigi kkritikata jekk din kienet tidher manifestament
zbaljata fid-dawl tal-elementi li huwa kellu fil-mument tal-adozzjoni tal-legizlazzjoni inkwistjoni. (ara
fdan is-sens, is-sentenzi, Jippes et, C-189/01, EU:C:2001:420, punt 84 u l-gurisprudenza ccitata, kif
ukoll Billerud Karlsborg u Billerud Skarblacka, C-203/12, EU:C:2013:664, punt 37).

B’applikazzjoni ta’ dawn il-prin¢ipji, fis-sentenza Billerud Karlsborg u Billerud Skarblacka (C 203/12,
EU:C:2013:664), il-Qorti tal-Gustizzja rrikonoxxiet in-natura proporzjonali mhux biss tal-multa
tranzitorja ta’ EUR 40 ghal kull tunnellata prevista fl-Artikolu 16(4) tad-Direttiva 2003/87, fil-verzjoni
inizjali tieghu, izda wkoll tal-multa fissa ta” EUR 100 ghal kull tunnellata prevista fil-paragrafu 3 ta’ dan
l-artikolu, peress li dan l-ammont ma jinkludix ebda possibbilta ta’ modulazzjoni mill-qorti nazzjonali.

II-Qorti tal-Gustizzja kkunsidrat ukoll li d-Direttiva 2003/87 taghti lill-operaturi terminu ragonevoli
sabiex jikkonformaw ruhhom mal-obbligu restituttiv taghhom u li huwa legittimu ghall-Istati Membri
li jistabbilixxu mekkanizmi ta’ avvizi, ta’ rkupru u ta’ ¢ediment anticipat li jippermettu lill-operaturi
bona fide li jkunu informati sewwa bl-obbligu restituttiv u li b’hekk ma jiehdu ebda riskju li tigi
imposta fughom multa. (is-sentenza Billerud Karlsborg u Billerud Skérblacka, C-203/12,
EU:C:2013:664, punti 40 u 41).

II-Qorti tal-Gustizzja enfasizzat b’'mod partikolari li I-obbligu ta’ ¢ediment previst fl-Artikolu 12(3)
tad-Direttiva 2003/87 u l-multa fissa li tissanzjonah fl-Artikolu 16(3) u (4) ta’ din id-direttiva, u dan
minghajr flessibbilta ohra ghajr it-tnaqqis tranzitorju tal-livell taghha, bejn is-sena 2005 u s-sena 2007,
kienu necessarji ghal-legizlatur tal-Unjoni, fit-tfittix tal-ghan legittimu li tigi stabbilita skema effi¢jenti
ghall-iskambju ta’ kwoti ekwivalenti tad-dijossidu tal-karbonju, sabiex jevita li certi operaturi jew
intermedjarji tas-suq jithajru jevitaw jew jimmanipulaw l-iskema billi abbuzivament jimmanipulaw
il-prezzijiet, il-kwantitajiet, it-termini jew il-prodotti finanzjarji kumplessi li kull suq johloq
(is-sentenza Billerud Karlsborg u Billerud Skarblacka, C-203/12, EU:C :2013:664, punt 39).

Hija rrilevat, b’'mod partikolari, il-livell relattivament gholi tal-multa huwa ggustifikat min-necessita li
n-nuqqasijiet ta’ twettiq tal-obbligu ta’ ¢ediment ta’ numru suffi¢jenti ta’ kwoti jigu ttrattati b’'mod
strett u konsistenti madwar 1-Unjoni kollha (is-sentenza Billerud Karlsborg u Billerud Skérblacka,
C-203/12, EU:C:2013:664, punt 39).

Il-fatt li l-ammont inkwistjoni huwa oghla minn dak li fuqu dde¢idiet il-Qorti tal-Gustizzja fis-sentenza
Billerud Karlsborg u Billerud Skirblacka, (C-203/12, EU:C:2013:664), ma huwiex ta’ natura li
jikkontesta din l-evalwazzjoni, sakemm l-applikazzjoni ta’ multa ta’” ammont iktar baxx matul 1-ewwel
perijodu ta’ skambju kienet iggustifikata, kif ikkonstatat ukoll il-Qorti tal-Gustizzja fil-punt 25 ta’ din
is-sentenza, peress li fir-rigward ta’ perijodu ta’ prova tal-iskema, li fil-kuntest tieghu l-operaturi
ekonomici kkoncernati kienu suggetti ghal obbligi inqas stretti.

Ghandu jitfakkar li 1-legizlatur tal-Unjoni ma ziedx ghalhekk l-ammont tal-multa applikabbli wara dan
l-ewwel perijodu ta’ skambiju, izda “[...Jnaq[...]as” b'mod tranzitorju, matul l-ewwel perijodu, l-ammont
tal-multa ghall-perijodu ffissata, fin-nuqqas, ghal EUR 100 skont it-tieni sentenza tal-Artikolu 16(3)
tad-Direttiva 2003/87 (ara s-sentenza Billerud Karlsborg u Billerud Skérblacka, C 203/12,
EU:C:2013:664; punti 25 u 39).

Fir-rigward tal-argument li l-prezzijiet tal-kwoti ta’ emissjoni gew imnaqqsa sew wara l-ewwel perijodu
ta’ skambju, il-Qorti tal-Gustizzja diga rrilevat, fil-punt 27 tas-sentenza Billerud Karlsborg u Billerud
Skarblacka (C 203/12, EU:C:2013:664), li 1-legizlatur tal-Unjoni ried, billi jistabbilixxi huwa stess multa
predefinita, jipprotegi l-iskema ghall-iskambju ta’ kwoti mid-distorsjonijiet tal-kompetizzjoni li
jirrizultaw mill-manipulazzjonijiet tas-suq. Kif jirrizulta mill-punt 25 ta’ din is-sentenza, il-Qorti
tal-Gustizzja ma tistax tissostitwixxi I-evalwazzjoni tal-legizlatur tal-Unjoni bl-evalwazzjoni taghha.

Konsegwentement, l-ezami tad-domanda maghmula ma rrivela ebda element ta’ natura li jeffettwa,
fir-rigward tal-prin¢ipju ta’ proporzjonalita, il-validita tat-tieni sentenza tal-Artikolu 16(3)
tad-Direttiva 2003/87, sa fejn din tipprevedi multa ta’ EUR 100 ghal kull tunnellata ta’ kwoti ta’
emissjonijiet ekwivalenti tad-dijossidu tal-karbonju emessi li ghalihom l-operatur ma jkunx ¢eda
1-kwoti.

Fuq l-ispejjez

Peress li l-procedura ghandha, fir-rigward tal-partijiet fil-kawza principali, in-natura ta’ kwistjoni
mqajma quddiem il-qorti tar-rinviju, hija din il-qorti li tiddeciedi fuq l-ispejjez. L-ispejjez sostnuti
ghas-sottomissjoni tal-osservazzjonijiet lill-Qorti tal-Gustizzja, barra dawk tal-imsemmija partijiet, ma
jistghux jithallsu lura.

DIGRIET TAS-17.12.2015 — KAWZA C-580/14
BITTER

Ghal dawn il-motivi, II-Qorti tal-Gustizzja (Is-Sitt Awla) taqta’ u tidde¢iedi:

L-ezami tad-domanda maghmula ma rrivela ebda element ta’ natura li jeffettwa, fir-rigward
tal-principju ta’ proporzjonalita, il-validita tat-tieni sentenza tal-Artikolu 16(3)
tad-Direttiva 2003/87/KE tal-Parlament Ewropew u tal-Kunsill tat-13 ta’ Ottubru 2003 li
tistabbilixxi skema ghall-iskambju ta’ kwoti ta’ emissjonijiet ta’ gassijiet serra gewwa l-Komunita
u li temenda d-Direttiva 96/61/KE, sa fejn din tipprevedi multa ta’ EUR 100 ghal kull tunnellata
ta’ kwoti ta’ emissjonijiet ekwivalenti tad-dijossidu tal-karbonju emessi li ghalihom l-operatur ma
jkunx ceda l-kwoti.

Firem

ECLIL:EU:C:2015:835 7



	Digriet tal-Qorti tal-Ġustizzja (Is-Sitt Awla)
	Digriet
	Il-kuntest ġuridiku
	Id-dritt tal-Unjoni
	Id-dritt Ġermaniż

	Il-fatti tal-kawża prinċipali u d-domanda preliminari
	Fuq id-domanda preliminari
	Fuq l-ispejjeż



